
						விக்கிமூலம் இலிருந்து

					

					


					
					
					இப்பக்கம் மெய்ப்பு பார்க்கப்படவில்லை
அண்ணாவைத் தில்லியில் கண்டேன் E23
மருத்துவ சோதனை
பேரறிஞராகிய டாக்டர் ராதாகிருஷ்ணன் வளரும்
பருவத்தினராகிய சிறுவர் சிறுமியருடைய உடல்நலம் பற்றிப்
போதிய கவனம் செலுத்த வேண்டும் என்று வற்புறுத்தினார்.
ஒவ்வொரு மாணவ மாணவியருக்கும் உடல்நலச் சோதனை நிலையங்களின் தேவையைச் சுட்டிக் காட்டினார்.
ஏற்கெனவே, வடஆர்க்காடு மாவட்ட ஆசிரியர்கள் எல்லோர்க்கும் உடல்நலச் சோதனை நடத்த ஏற்பாடு செய்துள்ளமை என் நினைவிற்கு வந்து மகிழ்வு ஊட்டியது.
தமிழ்நாடு முன்னோடியாக விளங்கியதைப் பற்றிப் பூரித்தேன். நட்ட நாற்றை எடுத்துவிட்டு, அங்கேயே புது நாற்றை நட்டு முயற்சியையும், நேரத்தையும் வீணாக்கும் நம் சமுதாயத்தை எண்ணி வருந்தினேன். -
‘விட்டதிலிருந்து விருத்தி’ என்ற கொள்கையை விழிப்பாகப் பின்பற்றினால் நாம் பெருமளவு முன்னேறுவோம்.
இப்போது டாக்டர் ராதாகிருஷ்ணன் அவர்களுடைய பெருங்குனம் பற்றிய மற்றொரு நிகழ்ச்சி நினைவுக்கு வருகிறது.
இராதாகிருஷ்ணன் வாழ்த்தினார்
ஏறத்தாழ மூன்று ஆண்டுகளுக்குப் பிறகு - அதாவது 1969ஆம் ஆண்டு செப்டம்பர் திங்கள் ஐந்தாம் நாள் அந்த நிகழ்ச்சி நடந்தது. அன்று டாக்டர் ராதாகிருஷ்ணன் அவர்கள் சென்னையில் தங்கியிருந்தார்.
நான் அப்போது சென்னைப் பல்கலைக் கழகத் துணை வேந்தராகப் பணிபுரியும் பேறு பெற்றிருந்தேன்.
சென்னைப் பல்கலைக் கழகச் சார்பில் டாக்டர் ராதாகிருஷ்ணன் அவர்களுக்குப் பிறந்த நாள் வாழ்த்துக் கூற விரும்பினேன்.
பெரியதோர் மாலையோடு, அவரது இல்லம் சென்றேன். மாலையை அணிவித்து மகிழ்ந்தேன்.
அப் பெரியவர், தம் மூத்த மகளைப் பெயர் சொல்லி அழைத்தார். அம்மையார் அவ் வறைக்குள் வந்தார்.
வந்தவரிடம், “உன் கணவரின் வகுப்பு நண்பர், சென்னைப் பல்கலைக் கழகத் துணைவேந்தராகியுள்ளார்

		 இப்பக்கம் கடைசியாக 9 ஆகத்து 2018, 11:16 மணிக்குத் தொகுக்கப்பட்டது.

